
MTIHANI WA MWIGO WA NYAGA 2025
Hati Ya Kuhitimu Kisomo Cha Secondary: Mwigo Wa 2025



Maagizo 
a) Jibu maswali manne pekee.
b) Swali la kwanza ni lazima 
c) Maswali hayo mengine matatu yachaguliwe kutoka sehemu nne zilizobaki.
d) Usijibu maswali mawili kutoka sehemu moja.
e) Majibu yote lazima yaandikwe kwa lugha ya Kiswahili.

KWA MATUMIZI YA MTIHANI PEKEE
	SWALI
	UPEO 
	ALAMA

	1
	20
	


	2
	20
	


	4
	20
	


	5
	20
	


	6
	20
	


	7
	20
	


	8
	20
	


	JUMLA
	
80
	














SEHEMU YA A: FASIHI SIMULIZI

SWALI LA LAZIMA 

1. Soma kifungu kilicho hapo juu kisha ujibu maswali yafuatayo.

Ndimi kisoi, dume la ukoo mtukufu wa kifalme.
Ukoo wa kipekee, utukukao kwao ubingwa
Ubingwa wa kucheza ngoma 
Uhodari wa kusakata rumba
Hakuna abishanaye name, uwanjani
Mabinti wang’ang’ania kusakata name
Bingwa kisoi aingia nyanjani


a) Tambulisha kipera cha maghani kinachojitokeza katika kifungu hiki.				(alama 2)
b) Kipera ulichotaja katika (a) ni cha utanzu upi?							(alama 1) 
c) Fafanua sifa tano za kipera hiki. 									(alama 5)
d) Fafanua umuhimu wa kipera hiki. 									(alama 2)
e) Ngomezi ni nini?											(alama 2)
f) i) Fafanua dhima tano za ngomezi.									(alama 5)
ii) Taja mifano yoyote mitatu ya ngomezi za kisasa.							(alama 3)

SEHEMU YA B: TAMTHILIA YA BEMBEA YA MAISHA 
Jibu swali la 2 au 3
2. “Sisi tuna bahati ya mtende mtoto kutusikiliza na kutupiga jeki.”
a) Tambua muktadha wa dondoo hili.										(alama 4)
b) Kwa kutoa mifano minne, eleza vipi mrejelewa amewapiga jeki.						(alama 4)
c) Taja na ufafanue mbinu iliyojitokeza katika dondoo.							(alama )
d) Fafanua sifa sita za mnenewa.										(alama 6)
e) Tambua na ufafanue maudhui yoyote mawili yanayojitokeza katika dondoo.				(alama 4)

3. a) Kwa kurejelea tamthilia ya Bembea ya Maisha, eleza namna mwanamke alivyosawiriwa.		(alama 10)
b) Angazia kwa mifano mwafaka namna ambavyo maudhui ya utu yanavyojitokeza katika tamthilia ya Bembea ya Maisha.													(alama 10)


SEHEMU YA C: RIWAYA YA NGUU ZA JADI
Jibu swali la 4 au 5 
4. a) Riwaya ya Nguu Za Jadi ni kioo cha nchi za Afrika.  Fafanua.						(alama 20)

5. ……….. alifanya kazi yake kwa moyo wa kujituma. Hakunung’unika pale kazi zilipomzidi bali alitabasamu na kuchapa kazi.  Matatizo ya nyumbani yalipomzonga, hakukosa kufika kazini.  Alidunduiza vijisenti vichache ambavyo alikuwa akipokea kama ujira wake akaweza kuwasomesha wanawe.

a) Tambua muktadha wa dondoo.									(alama 4)
b) Fafanua sifa nne za msemewa.									(alama 4)
c) Jadili changamoto za kikazi zinazojitokeza katika riwaya ya Nguu Za Jadi.				(alama 12.




SEHEMU YA D: HADIDHI FUPI: MAPAMBAZUKO YA MACHWEO NA HADITHI NYINGINE
Jibu swali la 6 au 7

Harubu ya maisha na Paul Ng’ang’a Mutua
6. Muda si mrefu, chakula kilikuwa tayari.  Nilimlisha Mercy.  Akalala.  Akaniachia mzigo wa kupambana na njaa yangu mwenyewe. Lakini mtu anawezaje kula chakula mkewe akiwa njaa, tena hapo hapo katika chumba kimoja? Na kuongeza msumari wa moto kwenye kidonda kibichi, chakula kina harufu na muonjo wa mafuta taa! Hii kweli ndiyo maana ya kila msiba kuandamana na mwenziwe! Nilishindwa kula kabisa.  Niliangalia mahali anakoweka sukari Mama Mercy. Mkebe ulikuwa shinda.  Nilihisi machozi yanayotunga kwenye ncha za macho lakini nikajikaza kiume. 

a) Tambua muktadha wa dondoo hili.									(alama 4)
b) Tambua mbinu zozote zinazojitokeza katika dondoo.						(alama 6)
c) Tambua maudhui yanayojitokeza katika dondoo.							(alama 2)
d) Eleza sifa na umuhimu wa msimulizi. 								(alama 6)
e) Kwa kurejelea dondoo eleza maana ya kauli “msiba kuandamana na mwenziwe.” 			(alama 2)

(Mzimu wa kipwere na Yussuf Shoka Hamad.)
7. ……….. mara nilisikia sauti ya mtu ikiimba ule wimbo wa mzimu ikiashiria kuomba ruhusa ya kuingia, kusikia vile, nikajua sasa nitafumaniwa na wahusika na bila shaka nitakabiliana na hukumu ambayo sitasahau milele iwapo nitatiwa nguvuni. Kwa kuhofia kupatwa na mnadhaa au idhara, nikaizima tochi yangu, tap! Kisha bila ya kupepesa macho mara mbili, nikajivurumisha uvunguni mwa kile kitanda chenye matendegu marefu kama miguu ya punda kirongwe nikakaa kimya na kutulia kama ninyolewaye! Wale watu wawili waliimba wimbo wao wa kawaida. Mara tu walipomaliza na kutambuana, wote waliingia mle ndani ya mzimu. Siku hii kama kawaida, walioingia mle mmoja alikuwa mwanamke na mwingine mwanaume.  Bila ya kupoteza muda, Yule mwanaume alianza kwa kusema kwa sauti ambayo niliitambua kuwa ya Salihina.  Hapo masikio yangu yalivuka kichwa kwa kumwogopa bwana yule aliyetisha sana,  yakawa kama masikio ya sungura anayeiba mazao shambani.

a) Mwandishi katika kifungu hiki ametumia mbinu ya ulinganisho kwa mapana.  Tambua mbinu hii na utaje mifano yoyote mitatu.											(alama 3)
b) Tambua mbinu nyinginezo za lugha zinazojitokeza katika kifungu.					(alama 4)
c) Fafanua sifa zozote tano za Salihina kama zinavyojitokeza katika hadithi ya Mzimu wa Kipwerere.(alama 5)
d) Fafanua umuhimu wa msimulizi.									(alama 2)
e) Eleza umuhimu wa mandhari ya Mzimu wa Kipwerere.						(alama 6) 

SEHEMU YA E: USHAIRI 
8. Soma shairi kisha ujibu maswali yafuatayo.

	Wanafunzi sikilizeni, niwape wangu wasia
	Mkiwa mtihanini, muweze kuzingatia,
	Nataka mtambueni, msije mkajutia
	Kwa bidii durusuni, mtihani mfaulu

Kufanikiwa kitaka, watii nao walimu
Sielekeze dhihaka, kwao wao ni muhimu,
Kwauliza mwahitajika, maswali yalo magumu,
Kwa bidii durusuni, mtihani mfaulu

Mrauke na mapema, msome kwa tumaini,
Msije nyie kukwama, kwenye wenu mtihani,
Muweze rudia vyema, mlofunzwa awalini,
Kwa bidii durusuni, mtihani mfaulu,

Umoja ni nguvuni, mwafaa mfahamuni,
Jiunge na makundi, masomo mujadilini,
Na lile lilo gizani, takuja kulionani,
Kwa bidii durusuni, mtihani mfaulu

Ilopita mitihani, kwa chudi irudieni,
mpate na taswirani, ya ule ulo mwishoni,
Ya ziada kazini, ifanye sizembeeni,
Kwa bidii durusuni, mtihani mfaulu

Mwelewe sana vyema, yaliyo mtaalani,
Msije mkandama, cha mtihani chumbani
Mgongeni ndipo vyema, sije mkapoteani,
Kwa bidii durusuni, mtihani mfaulu

Mkiwa madarasani, kelele muepukeni,
Sije mkapotezani, muda wenu masomoni
Neneni na vitabuni, vitakuja walipani,
Kwa bidii durusuni, mtihani mfaulu

Michezo sipuuzeni, kwayo nyie burudika,
Nishati mtapatani, kifurahia michezo,
Mazoezi eleweni, ni muhimu kwa ubongo,
Kwa bidii durusuni, mtihani mfaulu

Nimefika kaditama, kuwelekeza moyoni,
Yafwateni hayo mema, mfaulu mtihani,
Ni upuzi msiseme, muda wangu potezeni
Kwa bidii durusuni, mtihani mfaulu


a) Eleza mawaidha yanayotolewa kwa wanafunzi kuhusu namna ya kujitayarisha vyema kwa mtihani.	(alama 5)
b) Eleza umbo la shairi hili.											(alama 4)
c) Eleza mbinu tatu zilizotumiwa katika shairi ili kukidhi mahitaji ya kiarudhi.				(alama 3)
d) Taja mifano ya tamathali mbili zilizotumiwa katika shairi hili.						(alama 4)
e) Eleza toni ya shairi.												(alama 1)
f) Andika ubeti wa pili kwa lugha tutumbi/ nathari.								(alama 3)

